
PROPOSTA GĦAL DEĊIŻJONI TAL-PARLAMENT EWROPEW

dwar l-emenda tal-Artikolu 136 tar-Regoli ta' Procedura tal-Parlament Ewropew
(2013/2033(REG))

Il-Parlament Ewropew,

– wara li kkunsidra l-proposta għal emenda tar-Regoli ta' Proċedura tiegħu (B7-0051/2013),

– wara li kkunsidra d-deċiżjoni tiegħu 2005/684/KE, Euratom tat-28 ta' Settembru 2005 li 
tadotta l-Istatut għall-Membri tal-Parlament Ewropew1,

– wara li kkunsidra d-deċiżjoni tal-Bureau tad-19 ta' Mejju u tad-9 ta' Lulju 2008 dwar il-
Miżuri ta' Implimentazzjoni tal-Istatut tal-Membri tal-Parlament Ewropew2,

– wara li kkunsidra l-Artikoli 211 u 212 tar-Regoli ta' Proċedura tiegħu,

– wara li kkunsidra r-rapport tal-Kumitat għall-Affarijiet Kostituzzjonali (A7-0038/2014),

1. Jiddeċiedi li jemenda r-Regoli ta' Proċedura tiegħu kif jidher hawn taħt;

2. Ifakkar li din l-emenda tidħol fis-seħħ fl-ewwel ġurnata tas-sessjoni parzjali li jmiss;

3. Jagħti istruzzjonijiet lill-President tiegħu biex jgħaddi din id-deċiżjoni lill-Kunsill u lill-
Kummissjoni għal skopijiet ta' informazzjoni.

Emenda 1

Regoli ta' Proċedura tal-Parlament Ewropew
Artikolu 136 – paragrafu 2

Test fis-seħħ Emenda

2. L-ismijiet tal-Membri preżenti, skond 
kif jidhru fir-reġistru ta' attendenza, 
għandom jitniżżlu fil-minuti ta' kull 
seduta.

2. L-ismijiet tal-Membri preżenti, skont kif 
jidhru fir-reġistru ta' attendenza, 
għandhom jitniżżlu fil-minuti ta' kull 
seduta bħala "preżenti". L-ismijiet tal-
Membri li jkunu ġew skużati milli 
jattendu mill-President għandhom 
jitniżżlu fil-minuti ta' kull seduta bħala 
"skużati".

1 ĠU L 262 7.10.2005 p. 1.
2 ĠU C 159, 13.7.2009, p. 1.

NOTA SPJEGATTIVA

L-MEP Brantner u 14-il kofirmatarju ppreżentaw abbozz ta' emenda għall-Artikolu 136 tar-
Regoli ta' Proċedura tal-Parlament Ewropew, f'konformità mal-Artikolu 2121. Skont dan l-
Artikolu, il-Kumitat AFCO huwa mistenni jeżamina din il-proposta u jiddeċiedi jekk għandux 
jippreżentaha lill-Parlament. Sostanzjalment, l-emenda tfittex li tirreġistra espressament fil-
minuti dawk il-Membri li ma kinux preżenti għas-seduti, iżda li kienu ġew skużati milli 
jattendu mill-President (pereżempju minħabba liv ta' maternità/paternità).

Bħalissa, il-kunċett ta' liv ta' maternità/paternità ma jeżistix fid-dispożizzjonijiet legali li 
jirregolaw il-mandat parlamentari (l-att tal-1976 u l-Istatut tal-Membri). Madanakollu, huwa 
rikonoxxut bħala raġuni leġittima għall-assenza f'laqgħat uffiċjali (l-Artikolu 31(4) tal-Miżuri 
ta' Implimentazzjoni tal-Istatut tal-Membri).

L-Artikolu 136 tar-Regoli ta' Proċedura tal-Parlament Ewropew jirregola r-reġistru tal-
attendenza. Fil-verżjoni attwali tiegħu, jagħmel differenza biss bejn dawk il-membri li jkunu 
"preżenti" matul seduta (abbażi tal-firma tal-membru fir-reġistru tal-attendenza) u dawk li ma 
jkunux. Ma jikkunsidrax assenzi awtorizzati (mogħtijin mill-President u amministrati mill-
Kwesturi skont l-Artikolu 31 tal-Miżuri ta' Implimentazzjoni tal-Istatut tal-Membri). L-
emenda proposta tal-Artikolu 136 tar-Regoli ta' Proċedura tissuġġerixxi li, fil-minuti ta' kull 
seduta, l-ismijiet ta' dawk il-membri li jkunu ġew skużati milli jattendu mill-President jiġu 
elenkati bħala "skużati".

B'dan il-mod, dawk il-membri li jkunu ġew skużati milli jattendu mill-President (wara t-
tressiq ta' dokumenti ta' sostenn lill-Kwesturi) minħabba mard, ċirkostanzi familjari serji, 
parteċipazzjoni f'missjoni f'isem il-Parlament, tqala jew liv ta' maternità, ma jibqgħux jidhru 
bħala "mhux preżenti" fir-reġistru tal-attendenza.

Din l-emenda hija maħsuba biss biex tnaqqas l-impatt negattiv tal-assenzi debitament 
ġustifikati fuq ir-reġistru tal-attendenza tal-Membri u fuq "l-indikaturi ta' ħidma parlamentari" 
mxandra fuq websajts bħal Vote Watch. Din il-miżura mhux se jkollha implikazzjonijiet 
finanzjarji.

1 B7-0051/2013.

PROPOSTA GĦAL EMENDA TAR-REGOLI TA' PROĊEDURA TAL-PARLAMENT 
EWROPEW B7-0051/2013

imressqa skont l-Artikolu 212 tar-Regoli ta' Proċedura

minn Franziska Katharina Brantner, Marije Cornelissen, Esther de Lange, Anne Delvaux, 
Ismail Ertug, Mikael Gustafsson, Yannick Jadot, Lívia Járóka, Sidonia Elżbieta Jędrzejewska, 
Martin Kastler, Silvana Koch-Mehrin, Licia Ronzulli, Carl Schlyter, Catherine Stihler, Anja 
Weisgerber

Emenda tal-Artikolu 136

REGOLI TA' PROĊEDURA TAL-PARLAMENT EWROPEW

Emenda 1

Regoli ta’ Proċedura tal-Parlament Ewropew
Artikolu 136 – paragrafu 2a (ġdid)

Test fis-seħħ Emenda

2a. L-ismijiet tal-Membri li ma jkunux 
jistgħu jattendu minħabba li jkunu fuq liv 
ta' maternità, paternità jew adozzjoni, u li 
jkunu nnotifikaw lill-Kwesturi b'dan bil-
quddiem, għandhom jitniżżlu 
separatament fil-minuti ta' kull seduta, 
għal perjodu li ma jaqbiżx 14-il ġimgħa.

Ġustifikazzjoni

Meta Membri individwali ma jkunux jistgħu jattendu seduti plenarji minħabba li jkunu fuq liv 
ta' maternità, paternità jew adozzjoni, jeħtieġ li dan jintwera b'mod viżibbli fl-istatistika dwar 
l-attendenza.

Tadeusz Edward Ross, Algirdas Saudargas, Indrek Tarand, Manfred 
Weber, Luis Yáñez-Barnuevo García

Sostitut(i) preżenti għall-votazzjoni finali Zuzana Brzobohatá, Marietta Giannakou, Anneli Jäätteenmäki, György 
Schöpflin


